
Tuhagahak 
 

Maligaliurviq aullarutiyuk Niguaktulikinikut Tiitikniliurnikmik Katimayiit   
 
IQALUIT, Nunavut (October 25, 2010) – Ukkua Maligaliurvikmi ublumi angiqhimaliktaat una 
pigiaktitauhimayuq aulagutiitquyauvluni una Niguaktulikinikut Tiitikniliurnikmik 
Katimayiiitnik.  
 
Uvani Masi 17, 2009-mi, Uqqaqtu James Arreak hagyairhihimayuq unnipkanganik uma 
Ataniuyup Niguaktulikiyiit atturhugu una ilaliutihimayuk uigua 15(3) tatvani Nunavumi 
Niguaqtuliqiniqut Maligak. Una Ataniat Niguaktulikiyiit unipkaktuk tatva aullarutiyagiakaktut 
Niguaktulikinikut Tiitikniliurnikmik Katimayiiitnik.  
 
Una Maligaliurvik tamatkiumalutik angirhimayaat ukkua tikkuaktauhimayut Ihumagiyautiaktuk 
Appirhuiyiuyuq J. Edward (Ted) Richard, Mr. Kirt Ejesiak uvalu Mr. Gordon Main 
kivgaktuquivlugit tatvani Niguaktulikinikut Tiitikniliurnikmik Katimayiiitni. Appirhuiyii 
Richard kivgaktuinniaktuk ukkua Katimayiit Ihivautauluni. 
 
Atturhugu yna Nunavumi Niguaktulikinikut Maligak, ukkua Niguaktulikinikut Tiitikniliurnikmik 
Katimayiiitnik tunnihiyagiakaktut innikpiarhimayumik unnipkamik tatvunga Maligaliurvikmut 
iluani 250-nik ublunik aularutilgakluttik. Una  Nunavumi Niguaknikut Maligak pitjutauyuq 
naliak allangugiakakata tatvan Nunavumi niguaktulikinikut tiitikniliurhimayut uvalu 
kaffiunniakata hapkua kivgaktukviunniaktut tatvani Maligaliurvikmi aullarutilaittut 
niguaktauttinagit ukkua Hitammanik Maligaliurvikmi Maligaliuqtiit. 
 
“Ukkua katimayiit tatvani Niguaktulikinikut Tiitikniliurnikmik Katimayiit hakkugiktut hapkua 
kavamatkuni kivgaktuttait ,” uqqalaqtuq Uqqaqti Arreak. “Ukkua Katimayiit 
tuhaktiitaiqataqniaqtut havagiyamingnik qaqqugunguraiqpat.” 
 
Havagihimayaitnik naunaipkutait ilaliutihimayut. 

Havagihimayaitnik Naunaipkutait  

 
 
Una Ihumagiyautiaktuq Appirhuiyiuyuq J. Edward (Ted) Richard 
 
Appirhuiyiuyuq Richard Appiruiyii tatvani Kullikpami Appiruiyiatni Nunatiami, tatvani 
Nunavumi Appirhuiyiatni, Appirhuiyiit Happuniakviani Nunavut uvalu Appirhuiyiit 
Happuniakviani Yukon. Appirhuiyii Richard kivgaktuihimayuq Ihivautauvluni tatvani 1997-mi 
Nunavumi Niguaktulikinikut Tiitikniliurnikmik Katimayiiitnik.  Aipirhuiyii Richard 
Maligaliuktiuqqatauhimayuq tatvani Maligaliurviani Nunatiami tatvanga 1984-min 1988-mun. 
Appirhuiyii Richard tikkuaktauhimayuk Queen Kivgaktianut tatvani 1986-mi. 
 
 
Kirt Ejesiak 
 
Kirt Ejesiak tatvani Iqaluitni nanminiqaqtuq uvalu kivgaktuihimayuq Tugligiyauvluni Maiyap 
tatvani nunaliitni. Mr. Ejesiak tunniyauhimayuq innirhihimagami hapkuninga Illihakpaliuttinniq 
Kavamatkut Attanniktutaitniq tatvanga Harvard Illihakpalikviatnin, tatvani illihagiarhimagami 
innikpiarhimayait illihakpalirutigiyani. Mr. Ejesiak kivgaktuihimayuq Ataniuvluni 
Niguaktulikiyiuyuni tatvani Nunaliitni Iqaluitni uvalu Tugligiyauvluni Ihivautaliup Katimayiitni 
Nunavut Manilikiviatni. 
 
 
Gordon Main 
 
Gordon Main qanggaralluq nunaqarhimaliqtuq tatvani Arviatni, Nunaliitni Appirhuiyivarhuni 
uvalu katimayiuqqatauvarhuni tatvani  Qulliliqqiyiit Katimayiitni. Mr. Main kivgaktuihimayuq 
tatvani Arviatni Hamalatkut Katimayiit, tatvani  Arviat Avikturhimayuni Illihaktulikinikut 
Katimayiit uvalu Kivalliq Avikturhimayuni Anniaktulikinikut uvalu Inulikinikut Katimayiitni. 

